
DHE EKONOMISË
DREJTORIA E APELIMIT TATIMOR

Nr._________prot.						             Tiranë, më___.___.2017 

V E N D I M

Ankimuesi: 	Tatimpaguesi ___________
		NIPT: _________________

Objekti i ankimit: Kërkesë për apelim të aktit administrativ Njoftim Vlerësimi për Detyrimet Tatimore.

Në zbatim të Ligjit Nr.9920 datë 19.05.2008, “Për Procedurat Tatimore në Republikën e Shqipërisë”, (ndryshuar), Kreu XIII Ankimimi Administrativ Tatimor, nenet 106, 107, 108, 109 dhe Udhëzimit të Ministrit të Financave Nr 24, datë 02.09.2008, (ndryshuar), në zbatim të tij, (paragrafi 134), është depozituar kërkesa për apelim, protokolluar në Drejtorinë e Përgjithshme të Tatimeve, dhe në Drejtorinë e Apelimit Tatimor pranë Ministrisë së Financave me Objekt: Kërkesë për apelim të aktit administrativ Njoftim Vlerësimi për Detyrimet Tatimore, ku janë përcaktuar detyrimet si më poshtë:

	Nr
	Tatimi
	Periudha
	Kamatëvonesë (lekë)
	Gjobë (lekë)

	1
	Sigurime Shoqërore 
	2016/01
	7.006
	22.642

	2
	TAP
	2016/01
	   893
	  2.887



Fillimisht bëjmë me dije se, Drejtoria e Apelimit Tatimor shqyrton ankimin tatimor dhe merr vendim në bazë të provave dhe argumentave të paraqitura nga tatimpaguesi, vetëm pasi të jenë plotësuar kërkesat ligjore të përcaktuara në nenin 106 dhe 107 të Ligjit Nr.9920 datë 19.05.2008, “Për Procedurat Tatimore në R.SH-së”(i ndryshuar).

Lidhur me plotësimin e kushtit të përcaktuar në nenin 107 të ligjit, sipas përmbajtjes së kërkeses ankimore ankimuesi nuk pretendon dhe nuk rezulton të ketë paraqitur dokumentacion i cili provon përmbushjen e detyrimit për kamatvonesa. Sa më sipër, Drejtoria e Apelimit Tatimor e konsideron të paplotësuar kushtin e përcaktuar në nenin 107 të ligjit, dhe do të vendos për refuzim të ankimit duke argumentuar se:

Në nenin 107 Pagesa e detyrimit tatimor, objekt ankimi, të ligjit 9920, i ndryshuar me ligjin 164/2014 është përcaktuar: 
1.Tatimpaguesi, i cili kërkon të ankimojë, sipas pikës 1 të nenit 106 të këtij ligji, duhet që bashkë me ankesën të paguajë shumën e plotë të detyrimit tatimor ose të vendosë garanci bankare minimalisht 6 muaj, por jo më pak se afati, sipas të cilit vendimi ka marrë formë të prerë për shumën e plotë të detyrimit tatimor, të përcaktuar në njoftimin e vlerësimit të administratës tatimore. 

Në Udhëzimin e Ministrit te Financave Nr.24, date 02.09.2008, në zbatim te ligjit, pika 107.2.1, dhe 107.2.2 është përcaktuar se:
“Shuma e detyrimit për tu paguar përfshin vetëm shumën e detyrimit dhe kamatvonesën”.
“Tatimpaguesi pajiset nga Drejtoria Rajonale tatimore me urdhër pagesë ku pasqyrohen saktësisht tatimi i pagueshëm dhe interesat..” 
Referuar dispozitave ligjore dhe nënligjore, të sipërcituara është përcaktuar se kushti i pagesës së detyrimit tatimor sipas aktit administrativ, Njoftim Vlerësimi për detyrimet tatimore, konsiderohet i plotësuar vetëm nëse vertetohet dhe paraqitet dokumenti i pagesës, Garancisë Bankare ose në rastin se pretendohet mbipagesë (tatime te paguara tepër ose tëpricë kreditore) duhet të provohet se në të njëjtën kohë me ankimin është paraqitur një kërkesë për kompensim detyrimi nëpërmjet të cilës të jetë argumentuar kompesimi i detyrimit qe ankimohet me tepricën kreditore dhe konfirmimin e Drejtorise Rajonale Tatimore. Bashkëlidhur ankimit nuk rezulton të jetë paraqitur as një dokumentacion i tillë.

Në pikën 107.3.1 të Udhëzimit në zbatim të ligjit, është përcaktuar se: “Në qoftë se tatimpaguesi nuk paguan shumën e caktuar para skadimit të afatit të ankimit, ose nuk vendos garancinë bankare, ankimi konsiderohet i papranueshëm dhe refuzohet.... Drejtoria e Apelimit Tatimor nuk është e detyruar që para refuzimit të apelimit, ta informojë tatimpaguesin që ankimi i tij është i papranueshëm."

Sa me sipër, Drejtoria e Apelimit Tatimor bazuar në Ligjin Nr.9920, datë 19.5.2008 “Për Proçedurat Tatimore ne R.Sh-së ”, i ndryshuar, nenet 106, 107, 108 dhe Udhëzimin Nr.24, datë 02.09.2008 (i ndryshuar),  në zbatim të tij, pikat 107dhe 108.3.3/a,

V  E  N  D  O  S  I :

· Refuzimin e ankimit, me objekt aktin administrativ Njoftim Vlerësimi për Detyrimet Tatimore pasi nuk janë përmbushur kërkesat dhe proçedurat e përcaktuara në nenin 107 të Ligjit Nr.9920, datë 19.5.2008 “Për Proçedurat Tatimore ne R.Sh-së ”, i ndryshuar, në lidhje me përmbushjen e detyrimit për pagesë, të shumës së caktuar, para skadimit të afatit të ankimit.

Në zbatim të nenit 109 pika 2., të Ligjit Nr.9920 datë 19.05.2008, “Për Procedurat Tatimore në R.Sh”, i ndryshuar, tatimpaguesi mund ta kundërshtojë vendimin e Drejtorisë së Apelimit Tatimor në gjykatë, brënda 30 ditëve kalendarike nga data e marrjes dijeni për këtë vendim.

       DREJTOR I APELIMIT TATIMOR

           Mimoza Kalia
Bulevardi “Dëshmorët e Kombit”, Nr. 3                 www.financa.gov.al, info @financa.gov.al

